
Հիմք ընդունելով «Նորմատիվ իրավական ակտերի մասին» օրենքի 33-րդ և 

34-րդ հոդվածների պահանջները` Հայաստանի Հանրապետության կառավարու-

թյունը    ո ր ո շ ու մ    է. 

1. Հայաստանի Հանրապետության կառավարության 2020 թվականի հունիսի 

4-ի «Պետական գույքի վարձակալության տրամադրման, Հայաստանի Հանրա-

պետության կառավարության 2000 թվականի նոյեմբերի 9-ի N 731, 2001 թվականի 

փետրվարի 22-ի N 125 և 2013 թվականի հոկտեմբերի 3-ի N 1106-Ն որոշումներն 

ուժը կորցրած ճանաչելու մասին» N 914-Ն որոշման մեջ կատարել հետևյալ լրա-

ցումն ու փոփոխությունը. 

1) 5-րդ կետը լրացնել հետևյալ բովանդակությամբ 6-րդ ենթակետով. 

«6) Հայաստանի Հանրապետության կառավարության որոշմամբ վարձա-

կալության տրամադրվող պետական գույքի՝ տվյալ որոշմամբ սահմանված մակե-

րեսի մինչև 10 տոկոսի չափով անճշտություններով պայմանավորված ճշգրտում-

ները կոմիտեի նախագահի հրամանով կատարելու լիազորությունը։ Ընդ որում՝ 

մակերեսի ճշգրտումը չի կարող հանգեցնել Հայաստանի Հանրապետության 

կառավարության որոշմամբ վարձակալությամբ տրամադրված գույքի սահման-

ների փոփոխությանը կամ լրացուցիչ գույքային միավորի (անշարժ գույքի մասի 

(տարածքի)) տրամադրմանը կամ հետ վերցնելուն, իսկ վարձավճարի հաշվարկ-

ման համար անհրաժեշտ ելակետային տվյալների փոփոխության դեպքում վար-

ձավճարը ենթակա է վերահաշվարկման կամ վերագնահատման։». 

2) 5-րդ կետի 5-րդ ենթակետում «։» կետադրական նշանը փոխարինել «.» 

կետադրական նշանով:    

2․ Հայաստանի Հանրապետության կառավարության 2023 թվականի ապրիլի 

21-ի «Պետական գույքի անհատույց օգտագործման տրամադրման կարգը և 

պայմանները սահմանելու մասին» N 595-Ն որոշումը լրացնել հետևյալ բովան-

դակությամբ 5.1-ին կետով. 

«5.1. Սահմանել, որ սույն որոշման հիմքով Հայաստանի Հանրապետության 

կառավարության որոշմամբ անհատույց օգտագործման իրավունքով տրա-

մադրվող պետական գույքի՝ տվյալ որոշմամբ սահմանված մակերեսի մինչև 10 

տոկոսի չափով անճշտություններով պայմանավորված ճշգրտումները կատար-

վում են կոմիտեի նախագահի հրամանով։ Ընդ որում` մակերեսի ճշգրտումը չի 

կարող հանգեցնել Հայաստանի Հանրապետության կառավարության որոշմամբ 

անհատույց օգտագործման իրավունքով տրամադրված գույքի սահմանների 

փոփոխությանը կամ լրացուցիչ գույքային միավորի (անշարժ գույքի մասի 

(տարածքի)) տրամադրմանը կամ հետ վերցնելուն, իսկ արժեքի հաշվարկման 

համար հիմք հանդիսացած ելակետային տվյալների փոփոխության դեպքում 

արժեքը ենթակա է վերանայման՝ օրենսդրությամբ սահմանված կարգով:»։ 

3․ Սույն որոշման պահանջները տարածվում են նաև մինչև սույն որոշումն 

ուժի մեջ մտնելն ընդունված, սակայն դեռևս օգտագործման իրավունքի պայ-

մանագրեր չկնքված այն դեպքերի վրա, որոնց օգտագործման իրավունքի պայ-

մանագրեր կնքելու համար Հայաստանի Հանրապետության կառավարության 

որոշմամբ սահմանված ժամկետները դեռևս չեն ավարտվել։ 

4․ Սույն որոշումն ուժի մեջ է մտնում պաշտոնական հրապարակմանը 

հաջորդող օրվանից։  

 
 
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                    ՎԱՐՉԱՊԵՏ      Ն. ՓԱՇԻՆՅԱՆ 

